
ГОЛОС  САМУРА

I945- ЙИСАН рикIелай алат тийидай
Гъалибвилин йикъалай инихъ гзаф йи-
сар алатнава, чандилайни гъил къачу-
на Ватандин азадвал хвейи районэгь-
лияр-ветеранар чи арада амач. Рагьмет
хьуй чпиз виридаз. Амма чун патал абур
эбеди жегьилар ва жуьрэтлу игитар яз,
Гъалибвални чи рикIера авай эбеди
сувар яз амукьда. Къе чна, чи уьлкведа
амай вири фронтовикриз, далу патан
ветеранриз ва абурун невейриз 9-Май-
дин сувар рикIин сидкьидай тебрикза-
ва.

Гъалибвилин Юкъуз чаз азадвал ва
аслу туширвал гъайи ГЪАЛИБВИЛЯЙ
чIехи несилдиз рикIин сидкьидай чух-
сагъул лугьуз кIанзава ва гъалибчи не-
силдиз 9-майдин югъ мубаракзава.

Магьарамдхуьруьн райондай кьве агъзурдалай гзаф ксари Ватандин Чlехи дяведа жуьрэтлуви-
лелди душмандихъ галаз женг чlугуна. Вишералди районэгьлияр орденризни медалриз лайихлу хьа-
на. Гзаф фронтовикар женгера телеф, гзафбур дяведилай кьулухъ хирерикди кечмиш хьана.

Гъалибвал къазанмишай
йикъалай инихъ несилар де-
гиш хьана, чун чIехи хьана.
Гила ислягьвилин къаравулда
акъваздай чи нубат атанва.
Чун бубайрин женгинин адет-
риз вафалу жедайдахъ ва абур
ян тагана давамардайдахъ
рикIивай инанмишвал ийиз
кIанзава.

Чи чIехи уьлкведин халкьа-
рин туьхуьн тийидай Гъалиб-
вилик чи районэгьлийрини
чпин чIехи пай кутуна. Чи рай-

 

ондай фронтдиз 2500 касдилай
гзаф фена. Абурукай  Ватандин
ЧIехи дяведин ягъунрин майдан-
ра I800 касдилай гзаф телеф
хьана. АтIугъай а йисара далу-
пата амайбуруни фронт суьрсет-
далди таъминарун патал югъ-
йиф талгьана зегьмет чIугуна.

Чаз азадвал ва ислягьвал
гъайи, и кар патал галатун тийи-
жиз зегьмет чIугур вирибуруз къе
чна кьилер агъузна икрамзава.

Гьуьрметлу ветеранар ва
вири районэгьлияр! За квез
«Магьарамдхуьруьн район»
муниципальный райондин,
адан администрациядин
тIварунихъай ЧIехи Гъалибви-
лин 77 йис тамам хьун муба-
ракзава. Къуй квехъ сагъвал,
бахтлувал, кIвалахра агалкьу-
нар ва кьилел эбеди михьи цав
хьурай.

           Фарид АГЬМЕДОВ,
«Магьарамдхуьруьн рай-

он»  МР-дин Кьил.

РикIелай тефидай гьакъикъат
ГИТЛЕРАН Германияди ва

адан союзникри бейхабардиз
СССР-дал вегьедалди, вичи
муьтIуьгъарнавай Европадин
уьлквейрин вири танкар, ту-
пар, самолетар, заводар ва
рабочий къуватар кьунвай.
Ватандин ЧIехи дяве Совет-
рин уьлкве адан Яракьлу къу-
ватар патал виридалайни за-
ланди хьана. Ам чи халкьдин,
вири инсаниятдин игитвилин
чешмейрин баркаллу тарихда
эбеди яз гьатунин кьилин се-
бебни гьа им я. Гьакъикъатда-
ни, советрин инсанри, адан
Яракьлу къуватри дуьньядин
тарихда фикирдиз гъиз теже-
дай хьтин игитвал, Ватандиз
сергьят авачир кьван вафалу-
вал къалурна.

Вири халкь Ватан хуьз къа-
рагъна. Миллионралди гуьгьуь-
ллуяр аскервилиз, партизанви-
лиз, халкьдин ополчениедиз
фена. Уьлкведикай битав жен-
гинин лагерь хьана. Фронтдин-
ни далу патан къуватар сад хьа-
на.

Уьлкве акьалтIай еке хаталу-
вилик акатай чIавуз, миллион-
ралди советрин инсанар, багъ-
ри накьвар душмандикай хуьн
патал къарагъна. Фашизмдин
винел гъалибвал советрин
халкьдин вири къатарин рабо-
чийрин, лежберрин, илимдинни
культурадин, вири миллетрин ва

халкьарин чалишмишвилералди
къазанмишиз хьана.

Гитлеран Германиядин винел
гъалибвал къазанмишайдалай
инихъ 77 йис алатнаватIани, дуь-
ньядин халкьари Советрин аскер-
рин, абур чlехи авурбурун, терби-
яламишайбурун тIварар гьуьрмет-
дивди кьазва. Советрин Яракьлу

Къуватри неинки чи Ватандин
азадвал ва аслу туширвал хве-
на, гьакI Европадин ва Азиядин
гзаф уьлквейрин халкьар фа-
шизмдин лукIвиле гьатуникай
къутармишна, вичин интернаци-
ональный буржи намуслувилел-
ди кьилиз акъудна.

                Р. МУРАДАЛИЕВ.

1944- йисан 22-23- июндиз Верховный  командованиеди 1, 2,
3- Белорусский фронтрин къуватдалди, Белоруссия немсерикай
азад авун патал «Багратион» тlвар алаз гегьенш операция кьиле
тухванай. Нетижада Советрин Кьушунри немсерин фашистрин
«Центр» группировка тамамвилелди кукlварна ва Белоруссия
азад авуна. Шикилда «Багратион» операцияда есирда кьунвай 80
агъзурдалай виниз Гитлеран жаллатlар, Верховный
Главнокомандующий И.В. Сталинан буйругъдалди, Москвадин
куьчейра халкьариз къалурзава.

КIватI  хьана  вири  Эл,
Хкизва чна  чи  рикIел.
Бубаяр, халуяр, стхаяр,
Ватандин  кьегьал  рухваяр.

Ватандиз  вафалу  хьайибур,
Ватандиз баркалла  гъайибур.

Ватан фашистрикай хвейибур,
Ватандин  рекье  чан  гайибур,

Язух  атаначир  алчах  душмандиз,
Дуьнья  элкъуьрнай гуьллейрин  тIурфандиз.
Ахкунач Ватан  жегьил-жавандиз,
Чпин  дидеяр  кIанзавай  масандиз.

                            9- МАЙДИЗ
(Хуьре Гъалибвилин  йикъаз  талукь  обелиск  ачухайла)

 ИНГЬЕ  КЪЕ

Ферид  ВАГЬАБОВ

Душмандикай Ватан хуьз гьазур я куьн,
Чи Ватандин кьегьал масан аскерар.
Мурадар куь кьулухъ туна уьмуьрдин,
Яракьни гваз фена хуруз душмандин.

Чанни гьайиф татана куьн, балаяр,
Яракьни гваз фена куьн дяведин цlуз.
Хьанвачир квез акьван яшар-уьмуьрар,
Чи дидейриз масан хьайи рухваяр.

ВАТАН ХУЬЗВАЙ ИГИТРИЗ
                             Наима АЛИЕВА,
Билбилкъазмайрин СОШ-дин 6- классдин ученица.

Игитдин тlварар гана квез  Ватандин,
Хабар авач рикlерикай дидейрин.
Чилер-цавар шехьзава квехъ, балаяр,
Ватан хуьз дяведиз фейи рухваяр.

Дяве- цlай я, дяве- гуж я, мусибат.
Ам чандилай алатрай чи халкьарин.
Чи балаяр хтурай яз саламат,
Гъалибвал гваз патав чпин дидейрин!

ВАТАНДИН ЧIехи дяве куь-
тягь хьайидалай инихъ гзаф
йисар алатнаватIани, инсанрин
рикIелай дяведин вахтунин дар-
вилер, кьегьалвилер гьич алат-
завач. Дяведин йисара бегьем
рехъ авачир куьгьне хуьрера
уьмуьр кечирмишай дагъвий-
рал тIимил дарвилерни четин-
вилер ацалтнач. Хуьрерай гъи-
ле яракь кьаз жедай вири фрон-
тдиз фенай. Дяведиз фейи бу-
байрин, стхайрин, багърийрин
чкаяр эвез авур дидейринни
яшлубурун, зегьметдиз къабил
тахьанвайбурун хиве хуьруьн-
бур фалди, мал-къара алаф-
ралди таъминарунин, фронтдиз
куьмекар гунин… везифаяр
гьатна. Жемятди вири четинви-
леризни туькьуьлвилериз таб
гана, югъ-йиф талгьана произ-
водстводин вири хилера гьакъ-
исагъвилелди кIвалахна.

Туьрездалди цанар цаз, ту-
мар гъилералди кутаз агъзур-

ралди гектарра бегьерар битми-
шарна. Магьсулар мукалралди
гуьз, цуьлер арабайра аваз хкиз,
ратIарал яцар, балкIанар квай ру-
гунар ишлемишиз гьар йисуз
фронтдиз агъзур тонндив агакь-
на техил гана. Кьакьан бегьеррин
сир, лежберар магьсулрихъ къай-
гъударвилелди гелкъуьн тир. ИкI
дяведин йисара гьар са гектардай
20 центнердилай тIимил тушиз
техил кIватI хъувур вахтар гзаф
хьана. Техника авачиз, бегьем
куьмекар галачиз четин шартIара
гьасилзавай ризкьидикай госу-
дарстводин планарни ацIурайла,
колхозчийриз зегьметдин йикъа-
райни гайила, игьтияж авай май-
ишатрив техил буржуна вугудай,
базаррани гудайди амукьдай. Де-
лилрай дяведин дар йисара дагъ-
дин хуьрерин лежберри чIугур
зегьмет аквазва.

Четин йисара майишатдин
дибдин хиле- малдарвиле зегь-
мет чIугвазвайбурузни регьят ту-

шир. Абурун зегьметар себеб яз
гьайванрин кьадар тIимил хьа-
нач, государстводиз малдарви-
лин продуктар маса гунин тап-
шуругъар артухни алаз тама-
марна. И кардихъ мал-къара-
дихъ иесивилелди гелкъуьни-
лайни абуруз гьар йисуз тух,
чими кьуьд тешикилунай маса
себеб авач. Аквазвайвал, хуь-
рера гзафбуру зегьметдин
фронтда дурумлувилелди чеш-
не къалурна, фронтда авайбур
недай суьрсетдалди, чими
парталралди таъминарун патал
чанарилайни гъил къачуна зегь-
мет чIугуна. Далу патан зегьмет-
диз къабил тир ва тушир гзаф
дагъвийри Гъалибвилин Югъ
мукьва авуник чпин пайни куту-
на.

Тарихдин метлеб авай чlехи
Гъалибвал къазанмишуник
гъвечIи пай кутур абурун несил-
ри чеб гьамишалугъ буржлу яз
гьисабзава.

                 Р. МУРАДАЛИЕВ.

НЕСИЛАР КВЕЗ БУРЖЛУ Я

  БАРКАЛЛУ
ГЪЕПЦЕГЬВИ

I94I-I945- ЙИСАРА кьиле
фейи Ватандин чIехи дяведин
цIаяр хках ьна 77 йис
хьанватIани,   инсанрин
рикIелай абур садрани
алатдач.

I94I-I945- йисара
кьиле фейи къизгъин
женгера гъепцегьвий-
рини кьегьалвилелди
иштиракна. Гъепцегь-
рин хуьряй дяведиз
фейи I50 аскердикай,
I0I аскердиз элкъвена
хкведай кьисмет хьа-
нач, абуру чпин чанар
дяведин майданра
къурбандна.  Гъалиб-
вилик чпин пай кутур
гъепцегьвийрикай сад,
исятда чи арада ама-
чир рагьметлу Абдул-
лаев Наруллагь я.  Ам
I9I0- йисуз Докъузпара
райондин Гъепцегь-
рин хуьре   дидедиз
хьана. I94I- йисан июн-
дин вацра гуьгьуьллу-
вилелди дяведиз ре-
кье гьатай Наруллагьа
33-  гвардейский
стрелковый девизия-
дин, 9I- гвардейский
стрелковый полкуна
къуллугъна. Восточный Прус-
ссиядин Прилаккен населен-
ный пунктуна  кьиле фейи
къизгъин цIаяра  кьегьал лез-
гиди вичел ихтибарнавай
станковый пулеметдай

цIудралди немсерин фашис-
тар тергна. И женгинай  чи
кьегьал гвардии ефрейтор Аб-
дуллаев Наруллагьаз    «Уьт-

квемвиляй» медаль ганай.
Гуьгъуьнлай пулеметчик Аб-
дуллаев Наруллагьа  3-лагь-
ай Беларуссиядин фронтдин
кьушунрин жергейра аваз
дяве давамарна.

Восточный Пруссияда Ке-
нигсберг шегьер патал кьиле
фейи ягъунра  Абдуллаев На-
руллагьа  дагъвидиз хас тир

викIегьвал аваз иш-
тиракна.  Кенигсберг
патал кьиле фейи
женгерай Наруллагь-
ан хурудал 3- дере-
жадин «Слава» ор-
денди нур гана.

Дяведилай гуь-
гъуьниз Абдуллаев
Наруллагьа пенсия-
диз фидалди
«Мукьдадирский»
совхоздин  рабочий
яз кIвалахна.  Са-
нал вичин уьмуьр-
дин юлдашдихъ га-
лаз хъсан хизан ку-
туна, аялар тербия-
ламишна шегьре-
дал акъудна. I983-
йисуз  Абдуллаев
Наруллагь 73 йисан
яшда аваз рагьмет-
диз фена.  Гъеп-
цегьви баркаллу
хва хуьруьнвийри,
мукьва- кьилийри,
садрани рикIелай
алудзавач. Чаз ис-
лягь уьмуьр гун па-

тал чпин чандилайни гъил
къачур, душмандихъ галаз
женг чIугур, дяведин ишти-
ракчияр, ветеранар, чна  сад-
рани рикIелай алуддач.

                            ЖАННА.

ГЬАР ЙИСУЗ, Магьарамдхуьруьн
районда «Чи рикIел алама» лишан-
дик кваз Вирироссиядин   «Георги-
евская лента» акция кьиле физва.
Ватанпересвилин и акция 9- май-
далди давам жеда.

Гоергиевский лентинин чIулав ва

туракь рангарихъ «гум ва цIай» лагь-
ай мана ава. И рангарин ЧIехи гъалиб-
вал гьамиша рикIел хуьнин, дуьнья фа-
шизмдикай къутармишай ветеранриз
эбеди яз гьуьрмет авунин лишан я. Во-
лонтерри I000- дав агакьна лентер
пайда.

ЯШАЙИШДИН месэлай-
риз кьилин фикир гузвай  Ма-
гьарамдхуьруьн кьил Мусли-
мов Адил Магьмудовича хуь-
руьн больницадин кьулухъ
галай кIамун сергьятра авай
еке къубудал вижевай муьгъ
эцигна куьтягьнава. Къубудин
а пата яшамиш жезвай агьа-
лияр патал еке кьезилвал ва

 ИХЬТИЯЖАР  ТАЪМИНАРЗАВА
абур шад жедай кIвалах хьан-
ва.

Лугьун герек я, Муслимов
Адила вичин пландик квай
вири кIвалахар лап хъсандиз
кьилиз акъудзава. Са хъсан
кIвалах мад арадиз атанва.
Ленинан куьчедилай башла-
мишна Военный частунал
экякьдалди вижевай тратуар

хьанва. Столбаяр акIурнава
ва эквер тунва. Няниз яхдиз
къекъведайла са иер аквазва
хьи, халис шегьердин рехъ
хьиз ава.

Хуьр аваданламишиз
алахънавай Адил Магьмудо-
вич квехъ мадни еке агалкьу-
нар хьурай!

Шикилда: цlийи муьгъ.
Р. ГЬАЖИЕВАН шикил.

ДУЬНЬЯДИН тарихда гьатай
Ватандин ЧIехи дяве вирида-
лайни заланди, пашманди хьа-
на. Ада гьар са хизандиз ан-
жах гъамни хажалат гъана. Хайи
чилин паквал патал виш агъ-
зурралди дагъустанвийри гьа
жергедай яз чи районэгьлий-
рини дяведин фронтда ишти-
ракна. Гзафбуруз къариблух-
ра сурар кьисмет хьана, хей-

СА-САД ТIВАРАР КЬАЗ РИКIЕЛ ХКИН
линбур гел галачиз квахьна.
Женгера телеф хьайибурун
тIварар рикIел хуьдай ктабда
гьатнава.

Алай йисуз Ватандин ЧIехи
дяведа Гъалибвал къазанмишай-
далай инихъ 77 йис тамам хьан-
ва. Ша чна, дяведа телеф хьайи
чи районэгьлияр, абур рикIелай
алуд тавунин лишан яз, са-сад
тIварар кьаз рикIел хкин.

ХУЬРУЬН  МАЙИШАТ

 КlВАЛАХ  РГАЗВА
ГАТФАРИН эхиримжи

вацра хъсан гьаваяр
хьуниз килигна район-
дин чуьллера акъваз
тавуна кlвалах ргаз-
ва. Магьарамдхуьруьн
райондин  Цlийихуьруьн
къерехда авай майдан-
ра некьияр цаз им пуд
лагьай йис я. Куьлуь
емишар цазвай l2 гек-
тардикай ибарат тир и
майишатда алай аямдихъ
галаз кьадай къайдаяр
ишлемишунин нетижада
кьетlен жинсинин не-
кьияр гьасилзава. Цин
стlалралди дигизвай
къайдада гьасилзавай
емишрихъ хъсан дадни
жезва.

Ч у ь л д а
кlвалахзавайбурун их-
тилатрикай кватзавай-
вал, хьанвай
кlвалахдай чкайрилай
ва зегьмет чlугунин
карда тешкилнавай къу-
лай шартlарилай абуру
разивал ийизва ва  май-
ишатдин регьбердиз
чухсагъул лугьузва.

Иниз килигна абуру са
шумуд сезонда гьа и
майишатда кlвалахзава.

Эхиримжи вахтара
рагъакlидай пата Рос-
сиядиз акси яз санкци-
яр кьабулуникди уьлк-
веда, гьакlни Дагъус-
танда ватандин гьасил-
завайбуруз къуват гун
къарардиз къачунва.
Хуьруьн майишатдин про-
дукция гьасилзавай май-
данар гегьеншарунин
карда муниципалитетрин
регьберри аграрийриз
къуват гузва.

Магьарамдхуьруьн
район- им хуьруьн май-
ишатдин рекьяй зурба
районрикай сад я. Рай-
онда адет тирвал багъ-
манчивал, уьзуьмчивал,
майвачивал кьилин хи-
лер я. Эхиримжи йисара
куьлуь емишар цунални
машгъул хьанва. МР- дин
хуьруьн майишатдин от-
делди хабар гайивал,
муниципалитетда l5 гек-
тардилай виниз майданра
некьияр цанва. Некьи-

яр цазвай майданар ге-
гьеншарун фикирдик
ква. Гьакlни цанвай
«Шиш-бурум» жинсинин
хурмадин къелемар
чlехи жедалди гьабурун
арайрани некьияр цан-
ва. Гьар йисуз са гек-
тардай аграрийри 20
тонндив агакьна емишар
кlватlзава.

Гьар йисуз муниципа-
литетдин Кьил Фарид
Агьмедова вилик эциг-
завай кьилин месэлай-
рикай сад пучвилер ава-
чиз хъсан бегьерар
кlватlун я. Магьарам-
дхуьруьн район уьзуь-
мар кlватlунин рекьяй
р е г и о н д и н
кlвенкlвечийрин жерге-
да ава. Алатай йисуз
Дагъустанда, республи-
кадилай къеце пата рай-
онда цазвай некьийри-
кай хабар хьанва. Рай-
онда тlебиатдин надир
гуьмбет тир, чими уьл-
квейра жедай, тарал
аруш жедай сармашух
хьтин набататрин там
ава.

Къейд тавуна жедач,
районда хуьруьн майи-
шатдин продукция гьа-
силзавайбуруз МР-дин
администрациядин патай
еке куьмекар агакьза-
вайди  я. Уьлкведин,
республикадин руковод-
ствойри вилик эцигна-
вай месэлаяр гьялунин
мураддалди чуьллера
акъваз тавуна
кlвалахар кьиле тухуз-
ва.
       Райондин
        сайтдай
     гьазурнава.

Единовременная денежная выплата на оплату расходов, свя-
занных с приобретением, установкой внутридомового газового
оборудования и проведением газопровода внутри земельного
участка, отдельным категориям граждан, проживающих в Рес-
публике Дагестан

ГКУ РД «Управление со-
циальной защиты населения
в МО «Магарамкентский рай-
он» сообщает о принятии
Постановления Правитель-
ства РД от 6 апреля 2022г.
№69 «Об утверждении порядка
предоставления меры соци-
альной поддержки в виде
единовременной денежной
выплаты на оплату расхо-
дов, связанных с приобре-
тением, установкой внут-
ридомового газового обо-
рудования и проведением га-
зопровода внутри земель-
ного участка, отдельным
категориям граждан, про-
живающих в Республике Да-
гестан».

Выплата предоставляет-
ся следующим категориям
граждан, постоянно прожи-
вающих и зарегистрирован-
ных по месту жительства в
принадлежащих им на праве
собственности жилых поме-
щениях на дату обращения,
заключивших с газораспре-
делительной организацией
договор о подключении ука-
занного жилого помещения
к сетям газораспределения
после 21 апреля 2021 года,
а также выполнивших свои
обязательства в рамках
договора по подготовке
домовладения к приему газа:

а)участники и инвалиды
Великой Отечественной вой-
ны;

б)вдовы погибших (умер-
ших) участников и инвали-
дов Великой Отечественной
войны;

в)бывшие несовершенно-
летние узники фашизма;

г)лица, награжденные

знаком «Жителю блокадного
Ленинграда»;

д)ветераны Великой Оте-
чественной войны-тружени-
ки тыла из числа лиц, ука-
занных в подпункте 4 пунк-
та 1 статьи 2 Федерального
закона «О ветеранах»

е)инвалиды I группы;
ж) семьи, имеющие де-

тей-инвалидов, со средне-
душевым доходом, размер
которого не превышает ве-
личину прожиточного мини-
мума, установленного в РД,
члены (один из членов) ко-
торых являются собственни-
ками (собственником) жилых
помещений;

з)многодетные семьи,
имеющие 3 и более детей в
возрасте до 18 лет, в том
числе усыновленных (удоче-
ренных), приемных, со сред-
недушевым доходом, размер
которого не превышает ве-
личину прожиточного мини-
мума, установленного в РД,
члены (один из членов) ко-
торых являются (является)
собственниками (собствен-
ником) жилых помещений;

и)одиноко проживающие
неработающие граждане стар-
ше 60 лет, являющиеся по-
лучателями пенсии, которая
установлена (назначена) в
соответствии с федеральными
законами «О страховых пен-
сиях» и «О государствен-
ном пенсионном обеспечении
в РФ», при условии, что
размер их пенсии не превы-
шает величину прожиточно-
го минимума, установленного
в РД для пенсионеров.

Управлением Росреестра
по РД введен упрощенный по-
рядок оформления прав соб-

ственности на землю и
объекты недвижимости для
тех, кто подал заявку на
догазификацию.

Получить услугу можно
будет через МФЦ, сайт го-
суслуг или обратившись в
Управление социальной за-
щиты населения в МО «Ма-
гарамкентский район».
Единовременная денежная
выплата предоставляется
гражданам и семьям, од-
нократно и не более чем
на одно жилое помещение в
размере фактических рас-
ходов, но не превышающих
90000 (девяносто тысяч)
рублей.

Единовременную денежную
выплату осуществляют го-
сударственные казенные
учреждения РД – управле-
ния социальной защиты на-
селения в муниципальных
районах и городских ок-
ругах (далее – управле-
ния социальной защиты на-
селения) на соответству-
ющие счета получателей,
открытие в кредитных орга-
низациях.

По всем интересую-
щимся вопросам обра-
щаться в ГКУ РД УСЗН в
МО «Магарамкентский
район»  по адресу:
368380, Республика Да-
гестан  Магарамкентс-
кий район, с. Магарам-
кент. ул. А. Исмаило-
ва  д.1
Контактный телефон:

8(87235)2-50-31
Телефон горячей ли-

нии: 8(988)642-03-60
Адрес эл. почты:

uszn.magaram@e-dag.ru

ИНГЬЕ, гатфарин пуд лагьай варзни куьтягь
жезва. Им гатфар тамамвилелди вичин ихтиярда
гьатнава лагьай чIал я. Куьчеяр, гьаятар, багълар,
салар зирзибилдикай михьна къайдада твадай
вахт я.  И кар фикирда кьуна «Магьарамдхуьруьн
район»  МР- дин кьил Фарид    Загьидиновичан
теклифдалди 30- апрелдиз районда субботник
кьиле тухвана. И важиблу мярекатда районэгьлий-
ри активвилелди иштиракна. Зирзибил кIватIиз
чувалра тваз, техникадин куьмекдалди кIватIнавай
кьван зирзибил  акъудна кадарна, тарариз крежар
яна, тарарин пунариз перер яна, ширедик квай
чкайриз ширер хъияна цIийи къувуна .

Ихьтин субботникар райондин вири хуьрера
кьиле тухвана.

Райондин  субботник

КЪАРИБАДЕ ахтармишун патал духтурдин
патав къвезва. Духтурди ам дикъетдалди ах-
тармишайдалай кьулухъ лугьузва:

-Ви рикl са кьадар зайиф я. Ваз вуч аватlа
чидани, кlвализ гьелелиг гурарай хъфимир.

Къарибаде са вацралай духтурдин патав
хквезва. Духтурди ам ахтармиш хъувуна лугь-
узва:

-Гьакl ман! Рикl мягькем хьанва, гила вавай
кlвализ гурарай хъфейтlани жеда.

-Гьакl ман,- тикрарна къарибадеди.-
Тахьайтlа марфадин турбадай хкаж жез пенжер-
диз гьахьдай кьван бизар хьанвай!.

СА  ТIИМИЛ  ХЪВЕР  КВАЗ

ПАТРУМДАШНИ    чанта   къачуна       гъуьр-
чехъан кlваляй экъечlна. Кlвалин вилик квай си-
нел акъатайла папа гуьгъуьниз гьарайзава:

-Я итим, тфенг рикlелай фена, хтана
тфенг вахчу.

-Ма гила хьана, чан паб, рекьелай элкъуьн
хъсан кар туш, кlвалах туькlуьдач.

СА КАСДИ газетдиз гам храдай паб кlанзава
лагьана са шумудра малумат гана. Эхир сада ха-
бар кьазва:

-Яда, гам храдай паб чарасуз яни? Гам храз
чин тийидайди хьайитlа жедачни?

-Жедай, эгер зи кlвале хъфей папа куьтягь
тавунвай гамунин кьатl амачиртlа.


